
GOUVÈNÈ CUOMO ANONSE OUVÈTI MONTAY WHITEFACE AK GORE WIKENN SA  

 

Eta New York Devan nan Nasyon an ak 50 Zòn Ski 

 

Gouvènè Andrew M. Cuomo te anonse jodia Whiteface Mountain, nan Wilmington ak Gore Mountain 

nan North Creek, pral ouvri wikenn sa pou sezon 2013-14 lan. Kòm ivè ap pwoche, Gouvènè a te 

ankouraje tou jodi a fanatik ski vizite nouvo sitwèb I SKI NY la (www.iskiny.com) pou wè rapò nèj, jwenn 

ki nan bon pri, ak pou aprann plis bagay sou aktivite ski nan New York.  

 

“Wikenn sa, n ap ouvri Montay Whiteface ak Gore pou lanse sezon an nan New York kote nou genyen 

aktivite rekreyatif san parèy pou Nouyòkè ak vizitè ki soti lòt kote pou amize yo sou pis yo,” te deklare 

Gouvènè Cuomo. “Kèlkeswa ou se yon debitan oubyen konkeran dyaman nwa, zòn ski New York ofri yon 

gwo varyete esperyans pou tout nivo skiyè ak snobòdè. Pandan Eta a ap travay pou stimile sektè touris 

nou an, zòn ski nou yo se yon atou nan atire vizitè nan rejyon nò New York pou nou ka devlope ekonomi 

zòn lan epi sipòte dyòb nan kominote sa yo. M ap ankouraje Nouyòkè ak vizitè pou netwaye ski yo ak 

snobod yo, planifye vwayaj yo ak ‘I SKI NY’ epi kouri sou youn nan pis nou yo ivè sa.” 

 

Dapre yon rapò ki soti nan National Ski Areas Association, sou 37 eta yo kote gen zòn ski kap fonksyone, 

New York devan ak 50 zòn kap fonksyone pandan sezon 2012-13 la, devan Michigan 42, Wisconsin 32 ak 

Pennsylvania 28. 

 

Whiteface Mountain pral ouvri demen, vandredi, 15 novanm, pandan Gore Mountain prevwa pou l 

kòmanse sezon 2013-’14 lan jou ki samdi, 16 nov.  Premye jou vandredi a pral make premye fwa 

mountay Olympic lan te ouvri pi bonè, sa ki depase lane pase lè stasyon an te louvri nan dat 17 nov., 

alòske se dezyèm fwa ouvèti fèt pi bonè pou Gore Mountain, sa remonte nan sezon 1986-’87 la lè li te 

louvri nan dat 15 nov.  

 

Senk pis, soti nan somè rive nan baz Little Whiteface pral ouvri wikenn sa. Excelsior, Summit Express, 

Upper Valley, Lower Valley ak pis Fox yo pral pare pou ski ak kous. 

 

Direktè jeneral Whiteface Mountain lan, Aaron Kellett, te di konsa, “Ekip la ap fè yon gwo dyòb pou pare 

montay la, epi nou te gen anpil eksitasyon pou wè n ap ouvri bonè pou yon dezyèm ane youn dèyè lòt. 

Nouvo kanon pou fabrike nèj yo vreman pèmèt nou kouvri anpil nan montay la epi nou reyisi fè sa ak 

plis efikasite pase lane anvan yo.” 

 

Nan Gore, The Sunway Lift pral mennen skiyè ak kourè nan Jamboree Trail la. Pak planch stasyon an, 

anba arèn lan, ak kafeterya ak magazen lokasyon an pral fonksyoe tou. 

 

Direktè Jeneral Gore la, Mike Pratt, te di konsa, “Lanati bannou yon fenèt posiblite. Nou kontan anpil 

pou n ouvri 80yèm sezon ski ak kous nan North Creek.” 

 

Tikè remonte Whiteface wikenn sa koute $38 pou granmoun, $33 pou tinedjè ak senyò ak $28 pou 

timoun. Tikè remonte nan Gore koute $38. Skiyè ak kourè ki pote yon manje ki pap gate nan pwogram 

“Gore Gives” Gore Mountain lan, nan benefis bank manje zòn lan, pral resevwa yon rabè $10, jiska de 

rabè pou chak tikè. 

 

Apre wikenn sa, Whiteface ak Gore pral fèmen dimanch, a 4 p.m., epi relouvri vandredi, 22 nov.  Nan 

Highmount, N.Y., Belleayre Ski Resort ap fè nèj pou ouvèti vandredi, 29 nov. lan  

 

Pri anvan sezon sou pas sezon yo  pwolonje jiska dimanch, nov. Konekte w sou 

www.whitefacelakeplacid.com pou detay.  

 

Pis ak remonte ka chanje wikenn sa. Tanpri konekte w sou  www.whitefacelakeplacid.com anvan w vini 

nan youn nan montay sa pou dènye kondisyon yo.  

 

Pou jwenn plis enfòmasyon sou ouvèti zòn ski ki pral fèt nan tout eta a, ale sou  www.iskiny.com ak 

www.iloveny.com.  

 

Nòt pou Laprès: Medya ki vle vini nan Whiteface Mountain oubyen Gore Mountain pou kouvri wiken 

ouvèti sezon ski ak kous la dwe kontakte Jon Lundin, relasyon piblik ORDA, nan nimewo 518-637-6885, 

e-mail: jlundin@orda.org.  

